
條目： 

寶 12〈菩薩藏經〉 

內容： 

寶 12 菩薩藏經 （11）  二十卷  玄奘譯 

1.佛說大乘菩薩藏正法經 四十卷 法護譯 

1、為賢守(護)長者等說： 

出家之意義──出離九種過患，一一以十法分別。 

2、為五百長者說解脫正法。宣說性空假名之解脫道，極精。長者等悟證，出家。 

3、此下廣示菩提道，主要為密迹經、陀羅尼自在王經、無盡意經、諸法無行經所集

成。──別檢 

1、「證無老死大我故。」(一五‧283 下)  「乃能獲得如來大我」(二○  ) 

2、賢護出家，那羅達多修菩薩道。 

 

出處： 

1、為賢守(護)長者等說： 

※參見《佛說大乘菩薩藏正法經》卷 1〈長者賢護品 1〉(CBETA, T11, no. 316, p. 781, 

b12-c3)： 

爾時世尊日初分時著衣持鉢，與苾芻眾恭信圍繞，入王舍大城次第乞食。而佛世尊威

儀嚴肅履步調寂，清淨光明普照世間，進止屈伸端直清淨。時賢護等五百長者遙見世

尊徐徐而來，威容相好清淨端嚴，諸根調柔意念寂靜，勝善調伏如大龍王，復類泉流

清淨無染。有無數天人大眾導從圍繞，身相巍巍猶紫金色，三十二相八十種好莊嚴具

足。天雨眾花廣大殊妙，其所雨花周遍稠密，復有千俱胝葉七寶蓮花隨足而蹈。世尊

具足無數百千威儀功德自遠而來。時諸長者於其路左如是見已，於佛世尊深生淨信，

以清淨心前詣佛所。到佛所已頭面禮足，肅躬恭信住立佛前。時賢護等五百長者俱白

佛言：「世尊瞿曇於大眾中相好增勝！世尊瞿曇於大眾中威德增勝！世尊瞿曇於大眾中

名稱增勝！世尊瞿曇於大眾中光明增勝！世尊瞿曇真金色相最上增勝！世尊身相如古

金仙！世尊身相妙無等等！世尊諸相具希有法！世尊瞿曇一切世間無與等者！我見世

尊具足如是威相功德，以何緣故捨家出家？」 

 出家之意義──出離九種過患，一一以十法分別。 

※參見《佛說大乘菩薩藏正法經》卷 1〈長者賢護品 1〉(CBETA, T11, no. 316, p. 782, 



a26-b4)： 

爾時世尊告賢護等諸長者言：「諸長者！我見十種諸嬈亂法世間合集，斯苦    

大。何等為十？一者生為嬈亂，二者老為嬈亂，三者病為嬈亂，四者死為嬈亂，五者

憂為嬈亂，六者悲為嬈亂，七者苦為嬈亂，八者煩惱為嬈亂，九者愁歎為嬈亂，十者

輪迴為嬈亂。如是十種諸嬈亂法世間合集，我見是已，是故我乃淨信出家，趣證阿耨

多羅三藐三菩提果。」 

※參見《佛說大乘菩薩藏正法經》卷 1〈長者賢護品 1〉(CBETA, T11, no. 316, p. 782, 

b10-23)： 

「復次長者！瞋之一法互相損害世間合集，斯苦甚大。損害有十。何等為十？一者以

我心故，過去已作諸損害事。二者生起思念，現在今作諸損害事。三者生起思念，未

來當作諸損害事。四者我所愛者生起思念，而不已作諸損害事。五者我所愛者生起思

念，而不今作諸損害事。六者我所愛者生起思念，而不當作諸損害事。七者非我愛者

生起思念，過去已作諸損害事。八者非我愛者生起思念，現在今作諸損害事。九者非

我愛者生起思念，未來當作諸損害事。十者生起思念，作無義利損害過失。如是十種

諸損害事世間合集，我見是已，為令離彼諸損害故，是故我乃淨信出家，趣證阿耨多

羅三藐三菩提果。」 

※參見《佛說大乘菩薩藏正法經》卷 1〈長者賢護品 1〉(CBETA, T11, no. 316, p. 782, 

c4-14)： 

「復次長者！種種見中諸險惡見世間合集，斯苦甚大。險惡見者有其十種。何等為

十？一者於我見中起險惡見，二者眾生見中起險惡見，三者壽者見中起險惡見，四者

於人見中起險惡見，五者於斷見中起險惡見，六者於常見中起險惡見，七者無作見中

起險惡見，八者無因見中起險惡見，九者不平等見中起險惡見，十者於邪見中起險惡

見。如是十種諸險惡見，我見是已，為欲普令破諸見故，是故我乃淨信出家，趣證阿

耨多羅三藐三菩提果。」 

※參見《佛說大乘菩薩藏正法經》卷 1〈長者賢護品 1〉(CBETA, T11, no. 316, p. 782, 

c22-28)： 

「復次長者！有大病箭世間合集，斯苦甚大。大病箭者有其十種。何等為十？一者愛

箭，二者無明箭，三者欲箭，四者貪箭，五者瞋箭，六者癡箭，七者慢箭，八者見

箭，九者成箭，十者壞箭。如是十種諸大病箭，我欲普令悉得拔除，是故我乃淨信出

家，趣證阿耨多羅三藐三菩提果。」 

※參見《佛說大乘菩薩藏正法經》卷 2〈長者賢護品 1〉(CBETA, T11, no. 316, p. 783, 

a19-b2)： 

「復次長者！愛等諸法建立根本世間合集，斯苦甚大。愛根本法有其十種。何等為

十？一者以愛緣故而起追求，二者追求緣故乃生貪著，三者以貪緣故而興我見，四者

我見緣故計為決定，五者決定緣故乃生欲貪，六者欲貪緣故即起計著，七者計著緣故

而生慳悋，八者慳悋緣故而為執取，九者執取緣故即不防護，十者不防護緣而生眾



苦，以不護故執持刀杖鬪戰諍訟，由此因故興兩舌等多種罪業不善之法。如是十種愛

根本法世間合集，我見是已，欲令安立無根本法，是故我乃淨信出家，趣證阿耨多羅

三藐三菩提果。」 

※參見《佛說大乘菩薩藏正法經》卷 2〈長者賢護品 1〉(CBETA, T11, no. 316, p. 783, 

b14-20)： 

「復次長者！邪定聚法世間合集，斯苦甚大。邪法有十。何等為十？一者邪見，二者

邪思惟，三者邪語，四者邪業，五者邪命，六者邪勤，七者邪念，八者邪定，九者邪

解脫，十者邪智。如是十種邪定聚法世間合集，斯苦甚大，我見是已，普令超越一切

邪法，是故我乃淨信出家，趣證阿耨多羅三藐三菩提果。」 

※參見《佛說大乘菩薩藏正法經》卷 2〈長者賢護品 1〉(CBETA, T11, no. 316, p. 783, 

b28-c6)： 

「復次長者！惡道深險世間合集，斯苦甚大，漸向惡趣、增長惡趣、廣開惡趣，謂不

善業有其十種。何等為十？一者殺生，二者偷盜，三者邪染，四者妄言，五者綺語，

六者兩舌，七者惡口，八者貪，九者瞋，十者邪見。如是十種不善業道，漸向惡趣、

增長惡趣、廣開惡趣，我見是已，為令出離諸險惡道，是故我乃淨信出家，趣證阿耨

多羅三藐三菩提果。」 

※參見《佛說大乘菩薩藏正法經》卷 2〈長者賢護品 1〉(CBETA, T11, no. 316, p. 783, 

c18-26)： 

「復次長者！煩惱隨煩惱諸雜染垢世間合集，斯苦甚大。雜染有十。何等為十？一者

慳悋垢雜染，二者毀戒垢雜染，三者瞋恚垢雜染，四者懈怠垢雜染，五者散亂垢雜

染，六者惡慧垢雜染，七者無聞垢雜染，八者疑惑垢雜染，九者無信解垢雜染，十者

不尊重垢雜染。如是十種諸雜染法世間合集，我見是已，普令安住無雜染法，是故我

乃淨信出家，趣證阿耨多羅三藐三菩提果。」 

※參見《佛說大乘菩薩藏正法經》卷 2〈長者賢護品 1〉(CBETA, T11, no. 316, p. 784, 

a11-22)： 

「復次長者！生死怖畏世間合集，斯苦甚大。此有十種。何等為十？一者慳之與嫉覆

蓋成結斯苦甚大，二者無明分法常所縈纏斯苦甚大，三者欲海汎溢斯苦甚大，四者欲

中艱苦支節摧壞斯苦甚大，五者親愛纏縛欲箭所射斯苦甚大，六者忿恨煙塵蓬㶿充塞

發明熾焰斯苦甚大，七者貪火燒然斯苦甚大，八者瞋毒隱覆斯苦甚大，九者癡障如刺

斯苦甚大，十者生死曠野險難怖畏纏縛隨逐斯苦甚大。我見如是十種法已，欲令除

斷，是故我乃淨信出家，趣證阿耨多羅三藐三菩提果。」 

2、為五百長者說解脫正法。 

宣說性空假名之解脫道，極精。 

※參見《佛說大乘菩薩藏正法經》卷 3〈長者賢護品 1〉(CBETA, T11, no. 316, p.785, 

b24-c16)： 



爾時世尊告五百長者言：「汝等各欲求解脫者，而彼解脫從何所求？諸長者！眼不欲解

脫。何以故？眼本無轉亦復無作，眼無所思亦無了知，是故應知，眼本不從我之建

立。諸長者！耳鼻舌身意不欲解脫。何以故？耳鼻舌身意本無轉亦復無作，意無所思

亦無了知，是故應知，意本不從我之建立。諸長者！色不欲解脫。何以故？色無所轉

亦復無作，色無所思亦無了知，是故應知，色本不從我之建立。聲香味觸法不欲解

脫。何以故？法無所轉亦復無作，法無所思亦無了知，是故應知，法本不從我之建

立。 

「又復長者！色蘊不欲解脫。何以故？色蘊無轉亦復無作，色蘊無思亦無了知，是故

應知，色蘊不從我之建立。受蘊想蘊行蘊識蘊不欲解脫。何以故？識蘊無轉亦復無

作，識蘊無思亦無了知，是故應知，識蘊不從我之建立。 

「又復長者！地界不欲解脫。何以故？地界無轉亦復無作，地界無思亦無了知，是故

應知，地界不從我之建立。水火風空識界不欲解脫。何以故？識界無轉亦無所作，識

界無思亦無了知，是故應知，識界不從我之建立。」 

長者等悟證，出家。 

※參見《佛說大乘菩薩藏正法經》卷 4〈長者賢護品 1〉(CBETA, T11, no. 316, p. 789, 

b17-c3)： 

爾時五百長者聞佛所說如是正法，心開意解，前白佛言：「世尊！我等今者快得善利！

於佛法中淨信出家！復於佛所圓具淨戒。」 

爾時佛言：「善來諸苾芻。」即時諸長者鬚髮自落、袈裟著身，成苾芻相。 

爾時世尊說伽陀曰： 

「汝等受持袈裟衣，  鬚髮自落皆清淨， 

 執持應器善相圓，  一切皆成阿羅漢。 

 既證果已依師法，  各說清淨嗢陀南， 

 於諸天人大眾前，  圓滿清淨苾芻相。 

 往昔曾於諸佛所，  皆修廣大布施行， 

 一呼善來歡喜生，  處處廣修諸善法。 

 今得見我出世間，  發清淨心復增勝， 

 由彼增勝清淨心，  聽說最上清淨法。 

 聞佛語已證聖果，  遠離我見諸執著， 

 現前空法悟圓成，  我生已盡皆解脫。」 

3、此下廣示菩提道，主要為密迹經、陀羅尼自在王經、無盡意經、諸法無行經所集

成。──別檢 

1、「證無老死大我故。」(一五‧283 下) 



※參見《大寶積經》卷 48〈毘利耶波羅蜜多品 9〉(CBETA, T11, no. 310, p. 283, c4-

21)： 

爾時世尊欲重宣此義而說頌曰： 

「身如金剛不可損，  知時設化故現生， 

 毒惡刀火非燒害，  見燒害者所化眾。 

 …… 

 彼心無依似遊空，  非有非無離依止， 

 雖生諸有無生死，  證無老死大我故。」 

  「乃能獲得如來大我」(二○  ) 

※參見《大寶積經》卷 54〈大自在天授記品 12〉(CBETA, T11, no. 310, p. 321, a7-b20) 

佛告阿難：「汝今當知，此長者子那羅達多七婦男女并奴婢等三十六人，由供養我善根

力故，當來之世經千拘胝劫不墮惡趣，人天往返受諸快樂。過是劫已值佛出世，名曰

商主如來、應、正等覺、明行圓滿、善逝、世間解、無上丈夫、調御士、天人師、

佛、薄伽梵，於是佛所供養恭敬尊重讚歎廣修梵行，從是已後復經二十拘胝劫不墮惡

道。阿難當知，是長者子七婦七女及以七婢，自此命終便捨女身得成男子，恒與那羅

達多不相捨離行菩薩道，於當來世同處一劫，得成阿耨多羅三藐三菩提。阿難當知，

長者子那羅達多菩薩摩訶薩當成佛時，號平等心如來、應、正等覺，出現於世，十號

具足。是大菩薩所有眷屬當成佛時，皆同一號，阿若末若如來、應、正等覺，具足十

號。是五百樂工以供養我善根力故，當來又經阿僧企耶劫不墮惡趣，又經於彼滿千拘

胝轉輪聖王而為翼從。阿難當知，是五百樂工大略而言，於是劫中得值十千諸佛，皆

得親承供養無空過者。從是已後同一劫中，得成阿耨多羅三藐三菩提，皆號美音。是

十千人以供養我善根力故，中四百人當得值遇慈氏如來，於彼佛所淨修梵行，得盡諸

漏便般涅槃。所餘人等，當來又經殑伽沙等如是大劫不墮惡道，漸次得值千拘胝佛，

於彼佛所廣修諸行，爾後一切得成阿耨多羅三藐三菩提，皆同一號，名甚希有。阿難

當知，是六萬眾中具滿千人，於我滅後正法已盡，又過於彼刀兵中劫，慈氏如來未出

現前、眾生壽命漸增長時，爾時贍部當有八萬獨覺出現於世，是一千人皆得值遇供養

修善，於後復值慈氏如來還得供養，從是已後經二十五拘胝那庾多劫不墮惡趣，最後

人身諸善根力所覺曉故，淨信捨家趣於非家，便得證悟緣覺菩提。阿難當知，於此眾

中有十千人，具生聖見。餘千人等，同發阿耨多羅三藐三菩提心。復有六十那庾多諸

天子等，遠塵離垢於諸法中生淨法眼。如是阿難，誰有見斯殊特勝利，而於佛所不生

淨信愛樂恭敬發希有心？唯除愚癡不肖之士。何以故？彼諸人等於如來所但修如是微

細善根，乃能獲得如來大我，或復證入無上涅槃。」 

2、賢護出家，那羅達多修菩薩道。 

※參見《大寶積經》卷 54〈大自在天授記品 12〉(CBETA, T11, no. 310, p. 320, a18-

c12)： 



爾時長者子那羅達多說是頌已，便自思惟：「我今明達廣大佛法，如何不以教化妻子諸

眷屬等？此非我宜。」作是念已即從坐起，頂禮佛足右遶三匝，速疾還家。嚴辦種種

諸供養具，與其七妻男女奴婢各有七人，齎持千雙上妙衣服，及諸花香供養之具，又

與五百樂人相隨，疾出王舍大城，為欲奉見薄伽梵故。 

時王舍城有多人眾，見長者子與其眷屬速疾馳出，因而問曰：「汝等今者有何怱遽？與

諸眷屬將往何所？」 

長者子言：「諸善男子豈不知乎？今者如來、應、正等覺止鷲峯山，無量百千天人大眾

前後圍遶，無數方便為諸眾生分別開示廣大佛法故。我今者率領眷屬將往佛所，為求

如是廣大佛法，為欲成辦不可思議不可稱量諸佛智慧，為欲種殖無上正等菩提善根。

汝等若欲成就廣大諸佛法者，可共同詣彼如來所，當共種是廣大佛法無上善根。」爾

時王舍城中人民之類，聞長者子說是語已，有十千人皆樂隨從往至佛所。 

時長者子那羅達多與其眷屬，及以隨從滿十千人，同時見佛，頂禮佛足却住一面。時

長者子與諸俱來所有大眾，齎持花鬘塗香末香衣蓋幢幡，作倡伎樂歌詠讚歎供養如

來，復以千雙淨妙珍服以覆佛上。時長者子作是奉已歡喜無量，即於佛前說伽他讚。

其頌曰： 

「第一有情微妙者，  成清淨行上菩提， 

 能發無邊勝智見，  如是我今修供養。 

 昔無量劫多修行，  為利眾生求大覺， 

 證法自在現成佛，  如是我今修供養。 

 我與妻子眷屬眾，  為利含識求菩提， 

 并及多千人民等，  同共歸依大覺者。」 

爾時長者子說是伽陀讚歎佛已，便白佛言：「世尊！我今與此諸有情等至如來所，皆已

安住阿耨多羅三藐三菩提，唯願世尊哀愍此等復為說法，當令一切於阿耨多羅三藐三

菩提不復退轉。又我今者欲於佛所種諸善根，唯願世尊現為我證，當使如是善根力

故，令諸眾生平等速證阿耨多羅三藐三菩提，又獲無量廣大佛法，亦如今者現在世

尊。」時長者子與諸眷屬、五百樂工、十千人眾，一心同聲白佛言：「世尊！我等今者

於如來前，同共至誠歸依於佛、歸依於法、歸依於僧，唯願世尊憶持我等是鄔波索

迦，始從今日乃至壽終，寧棄身命不捨歸趣清淨信心。又復世尊憶持我等，始從今日

乃至菩提，為阿耨多羅三藐三菩提故，發起增上勇猛之心。又復世尊憶持我等，唯願

速證阿耨多羅三藐三菩提，為諸眾生宣說正法，亦如今者如來無異。又復世尊憶持我

等，唯願來世成佛之時，大眾圍遶如今無異。又復世尊憶持我等，唯願來世度脫無量

苦逼眾生，如今無異。」時長者子及諸來眾并五百樂工作是誓已，復以種種微妙音樂

供養如來，右遶三匝。」 

 

條目： 



寶 13〈佛為阿難說處胎經〉 

內容： 

寶 13 佛為阿難說處胎經（11）菩提流志譯 

1.佛說胞胎經 竺法護譯 

 

條目： 

寶 14〈佛說入胎藏會〉 

內容： 

寶 14 佛說入胎藏會  二卷 （11）義淨譯 

 

條目： 

《文殊師利佛土嚴淨經》 

寶 15〈文殊師利授記會〉 

內容： 

文殊師利佛土嚴淨經 二卷 （11）  竺法護譯 

 1.寶 15 文殊師利授記會  三卷  實叉難陀譯 

 2.大聖文殊師利菩薩佛剎功德莊嚴經 三卷 不空譯 


